
				এই পাতাটির মুদ্রণ সংশোধন করা প্রয়োজন। 
কারাগারে মোহন ১০৭
প্রচারিত হইয়াছিল যে, তিনি অত্যন্ত কৃপণ, ভিখারীকে ভিক্ষা দেন না, প্রার্থীকে দান করেন না। অত বড়ো দুর্গ-প্রাসাদে কেবলমাত্র কয়েকজন ভৃত্য লইয়া বাস করেন।
তিনি অপব্যয়ের মধ্যে নানা ভাষায় প্রচারিত নানা সংবাদপত্র পাঠ করিতেন। প্রতিদিন প্রাতঃকালে তাহার ড্রইং রুমের টেবিলের উপর আট-দশখানা সংবাদপত্রের সমাবেশ হইত। তিনি সমস্ত দিন ধরিয়া সংবাদপত্রের মধ্য দিয়া জগতের সঙ্গে পরিচিত হইতেন।
সেদিন প্রভাতে অন্যান্য দিনের মত যে পোস্ট-পিয়ন গত পঞ্চদশ বৎসর ধরিয়া র্তাহাকে সংবাদপত্র সরবরাহ করিতেছিল, সে আসিয়া ড্রইং-রুমের দ্বারে নিয়মিত মৃদু আঘাত করিল। ...
বৃদ্ধ রাজকুমার নিত্যবিক্রম দ্বার খুলিবার পূর্বে নিয়মিত সতর্ক দৃষ্টিপাতে পিয়নকে উত্তমরূপে পরীক্ষা করিয়া অর্গলমুক্ত করিলে পিয়ন হাসিয়া কহিল, “ভয় নেই হুজুর, আমি সেই গঙ্গাধরই এসেছি। ছদ্মবেশে অন্য কেউ আসেনি।”
নিত্যবিক্রম কহিলেন, “কিছু বলা যায় না হে, যে দিনকাল পড়েছে।” পিয়নের হাত হইতে সংবাদপত্রের তাড়াটি লইয়া রাজকুমার দ্বার বন্ধ করিবার উপক্রম করিলে পিয়ন কহিল, “আজ একটা নতুন বস্তু আছে, হুজুর।” “নতুন বস্তু।” রাজকুমার বিস্মিত দৃষ্টিতে চাহিয়া রহিলেন। পিয়ন হাসিতে হাসিতে কহিল, “আপনার নামে একখানা রেজিস্ট্রি-পত্র এসেছে, হুজুর। এই নিন—রসিদে সই কোরে দিন!”
বৃদ্ধের বিস্ময়ের আর অবধি রহিল না। গত পঞ্চদশ বৎসর ধরিয়া তিনি পুরীর প্রাসাদে বাস করিতেছেন। আত্মীয়-স্বজন, বন্ধু-বান্ধব-শূন্য বলিয়া কাহারও নিকট হইতে কখনও কোন পত্র পান নাই। র্তাহাকে কে আবার পত্র লিখিল ?
যাহা হউক, রাজকুমার অসন্তুষ্ট ও সন্দিগ্ধ দৃষ্টিতে চাহিয়া রসিদখানি সহি করিয়া দিলেন এবং পিয়ন যে পর্যন্ত না দৃষ্টির বাহির হইয়া গেল, তিনি দ্বার ধরিয়া দাড়াইয়া রহিলেন এবং পরে দ্বার উত্তমরূপে বন্ধ করিয়া দিয়া একখানি চেয়ারে উপবেশন করিয়া রেজিস্ট্রিপত্ৰখানি কম্পিত হস্তে খুলিয়া ফেলিলেন। リー。
বৃদ্ধের হাত হইতে পত্ৰখানি কঁাপিতে কঁাপিতে পড়িয়া গেল। তিনি বহুক্ষণ নিশ্চেষ্ট ভাবে বসিয়া রহিলেন; পরে পত্ৰখানি হস্তে তুলিয়া পাঠ করিতে লাগিলেন।
পত্ৰখানি আমরা অবিকল উদ্ধৃত করিলাম। o
আপনার দুর্গ-প্রাসাদের হলের নিম্নে যে লৌহনির্মিত গুপ্ত প্রকোষ্ঠ আছে, তাহার মধ্যে উত্তর দিকের সিন্দুকে আপনার পিতৃ-পুরুষদের নানা প্রদেশ হইতে লুষ্ঠিত বহুমূল্য হীরক, মণিমুক্তা প্রভৃতি আছে—তার সবগুলি এবং পূর্বদিকে যে হস্তিদন্ত নির্মিত, অধুনা-দুপ্তপ্রাপ্য লিখিবার একখানা টেবিল, চারখানা অপরূপ ধরনের ও আকৃতি-বিশিষ্ট বসিবার কেদারা আছে—সেগুলি এবং রৌপ্য ও স্বর্ণ-নির্মিত ছোট আলমারি যাহা খুলিয়া টুকরা টুকরা করা যায়—সেইটি সবগুলিকে ভিন্ন ভিন্ন বাক্সে উত্তমরূপে বন্ধ করিয়া আমার নামে মাদ্রাজের ঠিকানায় পত্র প্রাপ্ত হইবার এক সপ্তাহ মধ্যে রেলওয়ে পাশেলে পাঠাইয়া দিবেন।
বলা বাহুল্য আপনি যদি আমার অনুরোধ মত কার্য না করেন, তবে আমি আগামী ১২











[image: ]

[image: ]

'https://bn.wikisource.org/w/index.php?title=পাতা:মোহন_অম্নিবাস_প্রথম_খণ্ড.pdf/১০৬&oldid=1340718' থেকে আনীত


				
			

			
			

		
		
		  
  	
  		 
 
  		
  				০৯:৪৯, ১১ জুলাই ২০১৮ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ০৯:৪৯টার সময়, ১১ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








